
DITAME DA COMISION INFORMATIVA DE REXIME INTERIOR,
ECONOMIA, FACENDA E AXENDA DIXITAL ADOPTADO NA
SESION EXTRAORDINARIA DO DIA 24 DE NOVEMBRO DE 2022.

ASUNTO:  RESOLUCION DE RECLAMACIONS PRESENTADAS CONTRA

O ACORDO DE APROBACION INICIAL DO ORZAMENTO
XERAL DA DEPUTACION PARA O EXERCICIO DE 2023 E
APROBACION DEFINITIVA DO MESMO (EXPTES.- 2022069177
- 2022063204 -2022043354)

No Boletin Oficial da Provincia de Pontevedra numero 204 de data 25 de outubro
de 2022, publicouse un anuncio de exposicion publica do acordo plenario de
aprobacion inicial do orzamento da Deputacién Provincial de Pontevedra para o
exercicio de 2023.

O expediente do orzamento da Deputacion Provincial de Pontevedra para o
exercicio de 2023, foi aprobado inicialmente por acordo adoptado polo Pleno da
Deputacion Provincial, na sesion extraordinaria que tivo lugar o dia 21 de
outubro de 2022 e de conformidade co disposto no artigo 112 da Lei 7/1985, de
2 de abril, reguladora das bases de réxime local e no artigo 169 do Real decreto
lexislativo 2/2004, de 5 de marzo, polo que se aproba o Texto refundido da Lei
reguladora das facendas locais o periodo de exposicidén publica foi de quince
dias habiles, iniciandose o dia 26 de outubro de 2022 e finalizando o dia 16 de
novembro de 2022 (ambos inclusive).

Asi mesmo de conformidade co artigo 202 da Lei 2/2015, do emprego publico de
Galicia, no citado Boletin Oficial da Provincia de Pontevedra numero 204 de data
25 de outubro de 2022, someteuse a informacion publica por un prazo de vinte
dias habiles a relacion de postos de traballo para o exerccio 2023 da Deputacién
de Pontevedra, Escola Universitaria de Enfermeria, do Consorcio Provincial de
Pontevedra para a prestacién do servizo contraincendios e salvamento e do
Consorcio para o servizo contra incendios e salvamento das comarcas de Deza
e Tabeirds-Terra de Montes, iniciandose o prazo o dia 26 de outubro de 2022 e
finalizando o dia 23 de novembro de 2022 (ambos inclusive).

Durante o prazo de exposicidon publica presentaron reclamacions que afectan a
relacion de pontos de traballo para o exercicio 2023, a seccién sindical do

sindicato UGT (Numeros de rexistro 2022024633 e 2022026088, de datas
27/10/2022 e 16/11/2022), catro persoas funcionarias de carrreira (Maria Blanco
Blanco, Fernando Valcarcel Vinseiro, Miguel Grangel Pifeiro e Pedro Iglesias
Molina), con praza de delineante (Numero de rexistro WEB 2022057906), a
seccion sindical do sindicato CC.00. (Numero de rexistro WEB 2022058868) e
o Colexio Territorial de Secretarios, Interventores e Tesoureiros de
Administracion Local das provincias da Corufa e Pontevedra. (Numero de
rexistro WEB 2022059658).

A Xefa do Servizo de Recursos Humanos e Formacion, o Secretario e o
Interventor elaboraron con data 24 de novembro de 2022 un informe conxunto
sobre as reclamacions presentadas durante o prazo de exposicidon publica e que
afectan todas elas 6 cadro de persoal e relacion de postos de traballo do ano
2023. No informe tamén se recolle un rectificacion dun erro na retribucién anual
do posto de traballo de persoal laboral fixo de técnico/a de artropodos, e unha
proposta do Deputado Delegado de Persoal para introducir unhas modificaciéns
na relacion de postos de traballo sobre o acordo de aprobacion inicial adoptado
polo Pleno na sesion extraordinaria do 21-10-2022 & vista das alegaciéns
presentadas e da reunion da Mesa de Negociacion do dia 21 de novembro de
2022.

O Presidente da Comision somete a debate a proposta que figura no informe
conxunto elaborado, con data 24 de novembro de 2022, pola Xefa do Servizo
de Recursos Humanos e Formacién, o Secretario e o Interventor sobre as
reclamacions presentadas contra a aprobacion inicial do orzamento xeral da
Deputacion de Pontevedra para o exercicio de 2023, que afectan todas elas 6
cadro de persoal e relacion de postos de traballo para o ano 2023, asi como das
modificacions propostas polo Deputado de Persoal a través do escrito de 24 de
novembro de 2022, cuxo contido € o seguinte:

“ANTECEDENTES

1°.- Por acordo adoptado no Pleno da Corporacion celebrado o 21 de outubro de 2022
aprobouse provisionalmente o orzamento provincial para o ano 2023, cadro de persoal
e relaciéns de postos de traballo, sendo publicado o anuncio no Boletin Oficial da
provincia n° 204 do 25 de outubro de 2022.

2°.- O prazo establecido para formular alegacions a relacion de postos de traballo é de
20 dias habiles, contados a partir do sequinte ao da publicacién do anuncio no Boletin
Oficial da Provincia, polo que finaliza o préximo dia 23 de novembro de 2022.

3°.- Dentro do referido prazo, presentaronse a través da sede electronica da Deputacion
as seguintes alegacions- reclamacions as RPTs, cuxo contido exponse, de forma
extractada, a continuacion:

A) Alegacions da seccion sindical de CCOO, rexistro do 09/12/2021:

— Revisar o plus de peligrosidade e penalidade dos postos do Oral

— Creacion de novas prazas nos Servizos do Oral, Secretaria Xeral, NNTT,
Contrataciéon, Cohesiéon Social, Normalizacién Linglistica, Finca Areeiro,
Castelo de Soutomaior, Patrimonio Documental, Parque de Maquinaria,

— Reclasificacion do persoal operario do Castelo de Soutomaior que realiza
funcions de oficial

— Cambiar a xefatura de Seccion de Arquivos por un posto de adxunto a xefatura
do Servizo de Patrimonio Documental e Bibliografico

— Revisar a condiciéns econémicas dos técnicos especialistas de composicion
edicion

— Incrementar o numero de prazas a reclasificar como vixiantes de residuos

— Creacion do grupo B, que contempla o EBEP, para integrar a todos os que tefian
a titulacion de técnico superior, baseandose na existencia deste grupo noutras
Administracions.

— Incrementar o factor de perigosidade do persoal educativo de Principe Felipe

— Unificar os postos do persoal do Servizo de Cocina que realizan as mesmas
funcions, asignando a 4 postos de oficial/a cocifieiro/a, a categoria de oficial/a
xefe/a cocineiro/a

— Incrementar as gratificaciéns por xornadas especiais, quenda de fin de semana,
festivos e traballos de noite

— Revisar os niveis de CD de varios postos de traballo

— Incluir no proceso de funcionarizacion tres postos que se omitiron e retnen as
condicions.

B) Alegaciéons da seccion sindical de UGT, rexistro do 16/11/2022:

— No proceso de funcionarizaciéon do persoal laboral: incluir todos os postos de
traballo de persoal laboral fixo con dous anos de antigliidade no grupo de
clasificacion ao que pertencen, realizando as adaptacions necesarias.

— Nas bases de aplicacion de retribucions: incluir unha reduciéon das horas da
dedicacién a tempo parcial, 0 pago dos excesos de xornada inferiores a unha
hora, a equiparacion de retribucions do persoal temporal equivalente a prazas
de persoal funcionario, eliminacion da clausula relativa a desprazamentos no

mesmo vehiculo ou a revision do reintegro dos anticipos en caso finalizacién da
relacion laboral.

— Reclasificacion de varias prazas por realizar funciéns de nivel superior

— Creacion do grupo B de clasificacion para aquelas prazas para cuxo acceso se
esixiu a titulacion de FP superior

— Revision do complemento especifico dos postos de traballo de atencién ao
publico

— Dotacion econémica dos postos de responsables de seccion e unidades do
Museo Provincial

— Revisién e incremento dos CE de varios postos do Museo, creacién de prazas
de nivel superior e cambios de denominacion nos postos do gabinete de
educacion

— Reclasificar as prazas dos Servizos Lingdiisticos

— Creacion de varias prazas no Servizo Oral asignacion de novas dedicacions

— Revisar o CE das persoas que tefien que desprazarse para o desempefio do seu
posto, pola conducion de vehiculos

— Arbitrar un sistema de produtividades regrado, efectivo e especifico para o
Servizo de Recadacion

— Creacion de novas prazas para a promociéon ou asignacion de xefaturas de
negociado a varios postos de traballo dos Servizos de Patrimonio Documental e
Comunicacion

C) Alegacion de catro persoas funcionarias de carreira, con praza de delineante,
adscritos tres ao Servizo de Infraestruturas e un ao Servizo de Arquitectura, a través
da cal solicitan a clasificacion directa das stas prazas no grupo B, en base ao
disposto no artigo 76 do Texto refundido da Lei do Estatuto Basico do Empregado
Publico, sentenza da Sala do Contencioso administrativo do Tribunal Supremo, de
data 15/11/2021, que obriga a Administracion do Estado a clasificar no grupo B o
Corpo de delineantes de Facenda, asi como o encadramento deste colectivo no
referido grupo na Xunta de Galicia, Deputacién da Corufia ou Concello da Coruna.

Ningunha destas alegaciéns se fundamenta nos motivos de reclamacién previstos no
artigo 170.2 do Texto refundido da Lei reguladora das facendas locais, non obstante,
algunhas delas poderian ser aceptadas na proxima reunion da Mesa Xeral de
Negociacion.

4°.- Asi mesmo, dentro de prazo, presentase na sede electronica da Deputaciéon o
22/11/2022, numero web2022059658, unha alegacion do Colexio territorial de
Secretarios, Interventores e Tesoureiros de Administracion Local das provincias de
Coruna e Pontevedra, con respecto a modificacion do sistema de provision do posto de
traballo de Vicesecretaria, que entende debe ser por concurso e non polo sistema de
libre designacion, argumentando:

= Que o Tribunal Supremo ten delimitada a provisibn mediante libre designacion
(entre outras sentenzas: 11.03.2009, Rec. 2332/2005; 09/02/2009, Rec.
7168/2004; 10/12/2008, Rec. 10351/2004; ...) do seguinte xeito:
— Ten caracter excepcional, na medida que completa o método normal de
provision que € o concurso
— Aplicase a postos determinados en atencion a natureza das suas funciéns
— S6 se inclien en tal grupo os postos directivos e o0s de especial
responsabilidade
= Que o posto de Vicesecretaria non figura entre os o6rganos que define como
directivos o artigo 130 da Lei 7/85 para os municipios cualificados como de gran
poboacion
= Que non consta que o titular do posto de traballo de vicesecretaria da Deputacion
asuma no exercicio das suas funcibns unha especial responsabilidade,
constituindose coma un posto de colaboracion dos regulados no artigo 15 do RD
128/2018, do 16 de marzo.

En relaciéon co manifestado nesta alegacion cabe sinalar ao seguinte:

= Que de conformidade co disposto no artigo 27.1.b.2% do RD 128/2018, de 16 de
marzo, os postos de habilitacion de caracter nacional pédense cubrir polo sistema
de libre designacion cando o posto pertenza a Deputacions Provinciais, areas
metropolitanas, cabidos e consellos insulares. Tan s os de Intervencion e
Tesoureria necesitan da previa aprobacion polo Ministerio con competencias en
Facendas Locais (art. 45.1 paragrafo segundo).

= Que a especialidade da Deputacion recéllese de forma clara e expresa, estando
xustificada na propia diferenciaciéon destas entidades locais provinciais doutras
entidades locais, tanto nas funciéns que lle corresponden, de colaboracién técnica
€0S municipios da sua provincia, como pola dimension deste tipo de Administracions
Locais cunha pluralidade de servizos publicos.

= Que o sistema de libre designacion permite unha mellor adaptacién da persoa
aspirante as dinamicas de traballo da Deputacion, con diferentes Centros e Servizos
que acumulan grandes volumes de traballo, que requiren de capacidades e/o
formacién especifica en cuestions organizativas e experiencia previa en grandes
administracions, capacidade de traballo en equipo e asuncion de responsabilidades
nas materias que se repartan co Secretario ante a imposibilidade material de que se
produza unha supervision efectiva pola sua banda das tarefas realizadas polo
vicesecretario, de forma que non se pode considerar un persoal colaborador senén
un auténtico reforzo organico na Secretaria Xeral; por citar un exemplo, na
Deputacion de Pontevedra no ano 2021 ditaronse un total de 7.903 Resolucions
Presidenciais, e no que vai de 2022 ata o 22 de novembro 8.411 Resoluciéns, todo
iso sen ter en conta o elevado volume de asuntos de competencia doutros érganos,

como a Xunta de Goberno con medias de entre 20 e 50 asuntos semanais, que
requiren a emision dos preceptivos informes.

Ademais, a Deputacion Provincial de Pontevedra exerce competencias impropias
cunhas especialidades notables que representan unha porcentaxe moi elevada do
seu orzamento anual:

— en materia de investigacion fitosanitaria e gandeira e no desenvolvemento de
sectores produtivos primarios vitivinicolas, agricolas e gandeiros (EFA e
Mouriscade)

— en atencion socioeducativa e de custodia de menores en situacion ou en risco
de exclusion social, con moédulos residenciais de menores nacionais e
estranxeiros mesmo na mais tenra infancia (Centro Principe Felipe)

— no ambito educativo cunha Escola Universitaria de Enfermeria adscrita a
Universidade de Vigo e unha Escola de Canteria tinica en Espafa

— no ambito cultural co Museo de Pontevedra, auténtico referente cultural en
Galicia, con multiples especialidades na xestion

Todas estas actividades distan moito da actividade administrativa ordinaria e
aconsellan experiencia previa nos devanditos sectores, non predicable, a priori,
dentro dos méritos da totalidade dos habilitados nacionais, dado que se trata de
competencias impropias das Administracions Locais, que corresponderian ao
ambito autonémico, pero que se exercen a dia de hoxe na Deputaciéon de
Pontevedra.

A maiores, a Deputacion participa en dous Consorcios de bombeiros (Consorcio
Provincial e Consorcio do Deza-Tabeirds-Terra de Montes), con especialidades
adicionais e despacho de asuntos na Deputacion como parte integrante dos
mesmos. Sumase o feito de que Galicia ten unha lingua vernacula, e o posto de
vicesecretario require do cofiecemento da lingua (recéllese no art. 46 RD 128/2018
como un dos requisitos das bases das convocatorias da libre designacion de
habilitados/as nacionais).

= E que ao configurarse o posto como Vicesecretario/a, asume a substitucion do
Secretario/a Xeral e con iso a responsabilidade da totalidade das tarefas da
Secretaria Xeral.

En consecuencia, considerase que a modificacion do sistema de provision do posto de
traballo de vicesecretaria, de concurso por libre designacion, atopase suficientemente
xustificado, xa que, polo que se acaba de expresar, ten caracter excepcional, aplicase
en atencién a natureza das stas funcions e asume tarefas de especial responsabilidade
en diversos ambitos de actuacion.

5°- Por outra parte, por razéns organizativas e de mellora do funcionamento dos
servizos, o deputado delegado de persoal propén introducir as sequintes modificacions
no cadro de persoal e relaciéns postos de traballo:

A) Transformar unha praza de técnico/a da App Revitaliza, clasificada no grupo A2,
nunha praza de técnico de xestion de residuos, do mesmo grupo, co fin de unificar
a denominacion das prazas creadas para o desenvolvemento deste tipo de
actividade, que requiren dispor de persoas que acrediten as mesmas competencias,
formacién e conecementos, con independencia das funcions que lles podan
corresponder aos postos de traballo aos que figuren adscritas.

B) Cambiar a adscricién do posto de traballo de técnico/a de xestion de Secretaria Xeral
a Intervencion, pola especialidade da persoa titular do posto, en canto a formacion,
cofiecemento e experiencia en materia de contabilidade e auditoria, e co fin de
optimizar a utilizacion do recursos humanos existentes, pasando a denominarse dito
posto de técnico/a medio/a de fiscalizacion.

C) Cambiar a adscricion do posto de traballo de técnico/a de xestion do Servizo de
Deportes, que se atopa vacante, a Secretaria Xeral, con obxecto de poder cubrir o
posto na préxima convocatoria de prazas cun perfil mais adecuado as funciéns que
competen a este area de actividade.

D) Cambiar a adscricion dun posto de traballo de administrativo/a do Servizo de
Deportes a Estacion Fitopatoldxica de Areeiro, por redistribucion de efectivos.

E) Cambiar a adscricién dun posto de traballo de auxiliar administrativo/a, do grupo C2,
adscrito a Estacion Fitopatoloxica de Areeiro e vinculado a unha praza do grupo C1
que sera obxecto de reclasificacion no préximo exercicio, a Secretaria Xeral, por
redistribucion de efectivos.

F) Asignar unha xefatura de seccion de informes ao posto de técnico/a de apoio &
Secretaria Xeral, pola singularizacién das stas funciéns ante o elevado numero de
informes que emite en materia de contratacién e convenios de todo tipo, ordenanzas
e regulamentos; delegacions de competencias doutros concellos; bases de
subvencions; cesions de bens; etc., que revelan a dedicacion e complexidade das
tarefas que esta a desenvolver.

G) Cambiar a proposta inicial de creacion dunha praza de administrativo/a, do grupo
C1, con posto de traballo de igual denominacién adscrito ao Servizo de Cohesion
Social e Xuventude, pola de creacion dunha praza de técnico/a medio de
administracion xeral, grupo A2, con posto de traballo de técnico de xestion adscrita
ao mesmo Servizo, co fin de reforzar as funcions de colaboracion técnica co nivel
superior e de aplicacion das normas de xestion dos procedementos administrativos,
propostas de resolucioén, estudos e preparacion de informes.

H) Reclasificar duas prazas de redactor/a corrector/a do grupo C1 e unha praza de
técnico auxiliar en traducién, do grupo C1, en tres prazas do grupo A2 coas
denominacion que se detallan no seguinte cadro, pola especialidade técnica das
funciéns que estan a desenvolver, en consonancia cos cofiecementos e titulacions
requiridas polo Servizo ao que figuran adscritos os respectivos postos de traballo:

PRAZA ACTUAL PRAZA RECLASIFICADA

Redactor/a corrector/a, grupo C1 Tradutor/a en lingua galega, grupo A2
Redactor/a corrector/a, grupo C1 Técnico/a medio/a en traducion, grupo A2
Técnico aucxiliar en traducién, grupo C1 técnico/a medio/a en traducion, grupo A2

Con tal fin, amortizase unha praza de técnico/a auxiliar de composicioén/edicion, do
grupo C1, con posto de traballo adscrito ao Servizo de Normalizacion Lingliistica e
Servizos Lingtisticos.

1) Modificar a proposta inicial de funcionarizacion do persoal laboral fixo en base aos
requisitos esixidos no artigo 20 do Convenio Colectivo, que permite a promocién do
persoal laboral fixo que acredite unha antigiiidade de polo menos dous anos no
grupo profesional 6 que pertenzan o dia no que remate o prazo de presentacion de
solicitudes e cumpran os requisitos de titulacién e cualificacion esixidos con caracter
xeral para o acceso 6 grupo profesional 6 que aspiran ingresar. Tomando en
consideracion tal circunstancia a funcionarizacién afectara aos seguintes postos de
traballo de persoal laboral fixo:

N° PRAZA Posto de traballo Gr| CD
1 | Arquiveiro/a Arquiveiro/a A1 | 25
1 | Bibliotecario/a Bibliotecario/a A1 | 25
4 | Conservador/a Conservador/a A1 | 25
1 | Coordinador/a publicacions Coordinador/a publicacions A1 | 25
1 Técnicq/a sup. exposicions e activ. Respoqsable exposiciéns e activ. A1l 25

culturais culturais

1 | Técnico/a de desefio e imaxe )_(efatura de negociado de deserio e A2 | 24
imaxe

1 | Axudante/a Biblioteca Axudante/a Biblioteca A2 | 23

1 | Conservador/a Restaurador Conservador/a restaurador/a A2 | 23

1 | Axudante/a educacion Axudante/a Gabinete didactico A2 | 23

3 | Técnico/a medio de turismo Tecnico/a de turismo A2 | 23

1 | Técnico/a medio de turismo Xef{;)tqra de seccion de Servizos A2 | 25
Turisticos

1 | Tecnico aux. maquinista offset Tecnico/a aux. maquinista Offset C1| 22

1 | Tecnico/a aux. Pasador/a retocador/a i(e%agggirgeg ociado pasador/a C1| 22

1 | Tecnico/a auxiliar teclista Tecnico/a auxiliar teclista C1| 22

1 | Administrativo/a xefe de negociado Administrativo/a xefatura de negociado | C1 | 22

1 | Técnico/a auxiliar de programacion Xefatura de negociado de Programaciéon | C1 | 22
1 | Técnico/a auxiliar de sistemas Xefatura de negociado de sistemas C1| 22
2 | Técnico/a auxiliar de educacion Técnico/a auxiliar de educacion C1| 20
1 | Tecnico/a auxiliar informatico/a Tecnico/a informatico/a C1| 20
2 | Administrativo/a Administrativo/a C1| 20
4 | Administrativo/a rama tributaria Administrativo/a de xestion tributaria C1| 20
1 | Auxiliar de comunicacién Auxiliar de Comunicacion c2| 18
1 | Oficial/a de montaxe Responsable de montaxe c2| 18
5 Oficial/a de servizos xerais e Oficial/a de servizos xerais e col 16
Subalternos Subalternos
2 | Auxiliar de admon. xeral Auxiliar de xestion tributaria e c2| 18
informacion
1 | Limpador/a Limpador/a E 14
1 | Subalterno/a de oficios varios Subalterno/a de oficios varios E 14
1 | Técnico/a informatico/a Técnico/a informatico C1| 20
8 | Subalterno/a de oficios varios Subalterno/a de oficios varios E 14
2 | Conservador/a restaurador/a Conservador/a restaurador A2 | 23
1 | Axudante/a conservacion arquivo grafico | Axudante/a conservacion arquivo grafico | A2 | 23
1 | Axudante/a arquivo documental Axudante/a arquivo documental A2 | 23
19 | Auxiliar de admoén. xeral Auxiliar de xestion tributaria e c2| 18
informacion
5 | Técnico/a auxiliar de educacion Técnico/a auxiliar de educacion C1| 20
1 | Técnico/a de administracion Técnico/a de administracién A1 | 25
80

O custo salarial que deriva destes cambios podese afrontar co montante total do crédito
inicial, debido a amortizacion dunha praza e a existencia de prazas vacantes nos
Servizos aos que estan adscritos os correspondentes postos de traballo.

6°.- Por ultimo, advertido un erro na actualizacion das retribucions totais do posto de
traballo de persoal laboral fixo de técnico/a de artropodos, cuxo importe foi recoriecido
por sentenza firme, procedese a sua rectificacion, debendo figurar o seguinte importe:

Retribucions 2023 aprobacion Retribucions 2023 aprobacion
inicial definitiva
33.383,66 € 34.347,68 €

7°.- Considerando as modificacions propostas no cadro de persoal e RPT asi como as
alegacions sindicais presentadas, convocouse a mesa xeral de negociacioén para o dia
21/11/2022. Nesa reunién expuxéronse os cambios asi como alegacions que se tefien
en conta para a aprobacion definitiva, que son a ampliacién do numero de postos
obxecto de funcionarizacion e a reclasificacion das prazas de traducién con postos
adscrito ao Servizo de Normalizacion Lingdistica e Servizos Linguisticos.

CONSIDERACIONS LEGAIS

1°.- O artigo 170.2 do Real decreto lexislativo 2/2004, de 5 de marzo, polo que se aproba
o Texto Refundido da Lei Reguladora das Facendas Locais (TRLRFL), e artigo 22.2 do
Real decreto 500/90, do 20 de abril, que desenvolve o capitulo primeiro do titulo VI da
Lei 39/88, dispon que unicamente poderan entablarse reclamaciéns contra o orzamento:

a) Por non terse axustado a sua elaboracion e aprobacion 6s tramites establecidos
nesta Lei.

b) Por omitir o crédito necesario para o cumprimento de obrigacions esixibles a
Entidade Local, en virtude de precepto legal ou de calquera outro titulo lexitimo.

c) Por seren de manifesta insuficiencia os ingresos con relacién 6s gastos
orzamentarios ou ben destes respecto as necesidades para as que estean
previstos.

2°.- Tal e como determina o artigo 202 da Lei 2/2015, do 29 de abril, pola que se aproba
a Lei do emprego publico de Galicia, a relacion de postos de traballo, previo
cumprimento dos tramites preceptivos que correspondan, sera aprobada inicialmente
polo 6rgano da entidade local que resulte competente segundo o establecido pola
lexislacién de réxime local e sometida a informacion publica por un prazo non inferior a
vinte dias. Transcorrido devandito prazo, a aprobacion elevarase a definitiva se non se
expuxeron reclamacions, suxestions ou alegacions. En caso contrario, a relacion de
postos de traballo debera ser obxecto de aprobacién definitiva, previa resolucion das
reclamacions, suxestions ou alegacions presentadas. Unha vez aprobada
definitivamente, remitirase copia aos érganos competentes da Administracion xeral do
Estado e da Administracion xeral da Comunidade Auténoma de Galicia dentro do prazo
de trinta dias, e sera publicada integramente no boletin oficial da provincia

3°.- A teor do disposto no art. 37 do Real decreto lexislativo 2/2015, de 30 de outubro,
polo que se aproba o texto refundido da lei do estatuto basico do Empregado Publico,
seran obxecto de negociacion, no seu ambito respectivo e en relacibn coas
competencias de cada Administracion Publica e co alcance que legalmente proceda,
entre outras, a aplicacion do incremento das retribucions do persoal 6 servizo das
Administracidons Publica asi como a determinacion e aplicacion de retribucions dos
funcionarios, quedando excluidas expresamente da obrigatoriedade da negociacion as
decisions das Administracions Publicas que afecten as stias potestades de organizacion
e a determinacién das condicions de traballo do persoal directivo, entre outras. Neste
senso, unha ampla e reiterada xurisprudencia, como a recollida na Sentenza do TSJ de
Extremadura num. 5632/2005 de 16 xufio, recofiece que 0 principio de autoorganizacion
nas Administracions Locais, nas distintas materias relacionadas coa stia organizacion
administrativa, esta referido, fundamentalmente, & facultade para establecer as suas
propias_estruturas organizativas, de conformidade coa Constitucion e os limites que
estableza o Lexislador. Iso leva que sexa a Administracion o tnico ente que pode e debe
valorar as concretas necesidades da sua organizacion administrativa e definir as

caracteristicas dos postos de traballo que forman parte da sta estrutura administrativa
en exercicio desa potestade de autoorganizacion. Na mesma lifia pronunciase o tribunal
Superior de Xustiza de Galicia (Sala do contencioso-administrativo, Seccién 19),
mediante sentenza num. 451/2012 de 21 marzo, ao indicar que “a finalidade do mellor
servizo aos intereses xerais que se desprende do artigo 103 da Constitucion presupon
a atribucion a Administracion da capacidade de organizacion e coordinacion dos seus
servizos, sendo indiscutible tal facultade da Administracion de organizar 0s servizos ao
seu cargo na forma que estime mais conveniente aos intereses publicos, (...). A
elaboracién ou confeccién da RPT integra, por tanto, unha cuestion organizativa que
atopa adecuado encaixe dentro das facultades que nese aspecto corresponden &a
Administracion (...).

4°.- Examinadas as alegacions formuladas ata o momento pola Seccién Sindical de
CCOO e UGT pbédese comprobar que ningunha delas se fundamenta nos motivos
contemplados no referido artigo 170.2 do TRLRFL, e a maioria afectan a a potestade
de autoorganizacién da Corporaciéon Provincial, a quen lle corresponde valorar as
concretas necesidades da organizacion administrativa, coordinar os servizos 6 seu
cargo e definir as caracteristicas dos postos de traballo que forman parte da sua
estrutura.

A maioria das alegacions de CCOO e UGT, xa foron tratadas na negociacion e
reproducen integramente as expostas no seu momento, non obstante, unha vez
valoradas, introdicese na aprobacion definitiva a ampliaciéon das prazas obxecto de
funcionarizacion e a reclasificacion de tres prazas do grupo C1 con postos de traballo
adscritos ao Servizo de Normalizacion Lingliisticas e Servizos Lingliisticos.

As modificaciéns do cadro de persoal e relacions de postos de traballo que se propofien
neste expediente de aprobacion definitiva, por cambios de postos, transformacions,
reclasificacions ou incremento do numero de postos a funcionarizar, tramitanse en
virtude da potestade de autoorganizacién da corporacion provincial co fin de adecuar a
estrutura de persoal as necesidades reais desta Administracion, garantir o normal
funcionamento dos servizos, adecuar as prazas e postos as funcions que estan a
desenvolver e adscribir as persoas funcionarias aos Servizos nos que vifian
desenvolvendo a sua actividade, o que se leva a cabo con fundamento no artigo 4.1 a)
da Lei 7/85, de 2 de abril, de bases de réxime local.

En canto a alegacion de catro persoas funcionarias de carreira, con praza de delineante,
procede a sua desestimacion, por canto que na estrutura organizativa da Deputacion
non existe o grupo B, nin a sta integracion ten caracter preceptivo. Ademais, para a stua
configuracion seria preciso realizar un estudo da situacioén actual do cadro de persoal,
prazas afectadas, as que se lle requiriu como titulacién de acceso o ciclo superior de
formacioén profesional, estimacién do incremento total do custo en concepto de
retribucions e seguridade social, a determinacion da correspondente subescala e clase,
nivel de complemento de destino e valoracion do importe do complemento especifico,

ademais da concrecion dos programas de acceso a este novo grupo, dentro da
regulacion establecida no artigo 170 e seguintes do Real decreto lexislativo 781/86, de
18 de abril, polo que se aproba o texto refundido das disposicions legais vixentes en
materia de réxime local e Real decreto 896/91, de 7 de xurio, polo que se establecen as
regras basicas e 0s programas minimos a que debe axustarse o procedemento de
seleccion dos funcionarios de Administracion Local.

Non obstante o anterior, débese facer mencion a recente Resolucion da Secretaria de
Estado de Funcién Publica, de 14 de novembro de 2022, pola que se aproba o “Acordo
Marco para unha Administraciéon do século XXI” (publicada no BOE do 17/11/2022),
cuxo punto 4, relativo a plena aplicaciéon da clasificacion do persoal ao servizo das
Administraciéns Publicas dos artigos 76 do TREBEP, aclara ao respecto o seguinte:

Para lograr a plena efectividade do modelo de clasificacion, é necesario desenvolver
de maneira coordinada entre as Administracions Publicas e as organizacions sindicais
un conxunto de medidas tanto normativas como organizativas para proceder, entre
outras, ao desenvolvemento do grupo B.... Neste sentido, crearase un grupo de
traballo paritario no seno da comision de seguimento prevista no presente acordo para
levar a cabo o impulso e coordinacion de actuacions para que, o longo do ano 2023 a
citada clasificacion profesional acade a sta plena implantacion no conxunto das
Administracions Publicas, tendo en conta, igualmente, o previsto no artigo 77 en
relacion con persoal laboral.

En consecuencia, cando se aprobe dita regulacion adoptaranse as medidas que
correspondan en atencion a sua posible integracion na estrutura organizativa da
Deputacion.

5°.- Polo que se refire a alegacion do Colexio territorial de Secretarios, Interventores e
Tesoureiros de Administracion Local das provincias de Corufia e Pontevedra, sobre o
cambio do sistema de provision do posto de traballo de vicesecretario/a, procede a sua
desestimacion dado que, como xa se indicou, ten caracter excepcional, pois dos 5
postos de habilitados da Deputacion, tres tefien asignado o sistema de concurso,
ademais, aplicase en atencion a natureza das suas funcions e configurase na estrutura
organizativa da Deputaciébn coma un posto de especial responsabilidade polo alcance
das tarefas a desenvolver no ambito de actuacion desta Institucion, nas que reforza o
caracter directivo da secretaria, xa que non s6 desenvolve por delegacion parte das
suas funciéns, senén que lle substitien en casos de vacante, ausencia, enfermidade ou
concorrencia de causa de abstencion ou recusacion legal ou requlamentaria.

Neste sentido, dito posto de traballo tera asignadas, entre outras as seguintes funcions:
1. Levar a cabo as funcions que lle sexan encomendadas polo Secretario Xeral

2. Substituir ao citado 6rgano de caracter directivo, en caso de vacante, ausencia,
enfermidade ou abstencion legal ou regulamentaria.

3. Exercer as funciéns de asesoramento xuridico e impulso dos expedientes que
lle sexan encomendados.

4. Realizar calquera outras tarefas encomendadas polo seu superior xerarquico, no
marco da sua titulacion, asi como as necesarias para o desenvolvemento das
funciéns asignadas a stia unidade administrativa.

5. Aplicar a tramitacion e xestion, os medios tecnoléxicos postos a sta disposicion

para facilitar o acceso e a tramitacion electrénica.

Instrucion de expedientes disciplinarios.

Participacion nas Mesas de Contratacion da Deputacion.

Participacion como membro dos Tribunais de seleccion

Emisién de informes nos expedientes de recursos humanos.

10. Asistencia aos concellos da provincia que asi o demanden, en concreto:

a) Emision de informes xuridicos

b) Participacion en Tribunais de procesos selectivos.

c¢) Instruir expedientes disciplinarios.

d) Participacion en Mesas de Contratacion.

e) Realizacion de labores especiais de caracter circunstancial e excepcional,
nos casos de ausencia, enfermidade ou abstencién legal ou regulamentaria
de funcionario de administracioén local con habilitacion de caracter nacional.

© o N>

Neste posto precisase contar con persoal cualificado para as relevantes funciéns que
comporta a actividade despregada pola Secretaria desta Corporacion, na sta mision
primordial de asistencia e satisfaccion das necesidades dos cidadans e nas tarefas de
fe publica e asesoramento xuridico.

Dita funcién na xestion cotia das actividades da Secretaria, debe ser desemperiada por
persoal pertencente a Escala de Funcionarios da Administraciéon Local con Habilitacion
de Caracter Nacional, Subescala Secretaria, con amplos cofiecementos da normativa
vixente, e destreza no manexo de asuntos de asesoria. Persoal con esta cualificacion,
supora sen dubida un beneficio para a eficacia e boa marcha da xestion dos multiples
asuntos que debe desenvolver a Secretaria desta Corporacion.

En relacién co anterior, e se temos en conta os principios que deben rexer a actuacion
das Administraciéns Publicas contidos no artigo 103 da Constitucion, destaca como
principio inspirador o de eficacia. Devandito principio, de vital importancia sobre todo
nas relacions da Administracion Publica cos administrados, implica que a Administracion
cumpra 0s obxectivos fixados nos servizos prestados aos cidadans. Pero debe ir mais
alé do mero cumprimento, tendendo cara a uns indices de calidade 6ptimos. Devandito
deber, por tanto, que ten a Administracion Publica en xeral, e esta Corporacion en
particular, non pode completarse debidamente sen a cobertura do persoal necesario
para atender e xestionar os servizos publicos de modo eficiente e eficaz, como se
explicou anteriormente. Por iso, faise necesaria a provision por libre designacién do
posto de Vicesecretario/a.

6°.- Segundo se recolle no artigo 33.1 c¢) da Lei 7/85, de 2 de abril, Reguladora das
Bases de Réxime Local, corresponde 6 Pleno da Corporacién Provincial a aprobacion e
modificacion dos orzamentos, ao amparo do disposto na Lei Reguladora de Facendas
Locais.

En base 6s antecedentes e fundamentacion xuridica exposta, PROPONSE:

1. Desestimar as alegacions presentadas polos Sindicatos CCOO e UGT polas razéns
expostas nos apartados anteriores, salvo a relativa a ampliacion dos postos de
persoal laboral fixo obxecto de funcionarizacion, sempre que acrediten dous anos
de antigtiidade no grupo profesional 6 que pertenzan, a cal se inclue na proposta do
deputado delegado de persoal e a transformacién de tres prazas do grupo C1 en A2
para reclasificacion de persoal do Servizo de Normalizacién Lingliistica e Servizos
Lingliisticos, o que se compensa coa amortizacion dunha praza do grupo C1 de
técnico auxiliar de composicion/edicion.

2. Desestimar a alegaciéon das catro persoas funcionarias de carreira, con praza de
delineante, adscritos aos Servizos de Infraestruturas e Arquitectura, por non estar
constituido na estrutura organizativa da Deputacion Provincial de Pontevedra ese
novo grupo de clasificacion e estar prevista na Resolucion da Secretaria de Estado
de Funciéon Publica do 14/11/2022 a aprobacion dun conxunto de medidas
normativas e organizativas para o desenvolvemento deste grupo de clasificacion.

3. Desestimar a alegacion do Colexio territorial de Secretarios, Interventores e
Tesoureiros de Administracion Local das provincias de Corufia e Pontevedra, por
considerar que a Deputacion Provincial de Pontevedra cumpre as condicions
requiridas no Real decreto 128/2018, 16 de marzo, para establecer o sistema de
libre designacion como forma de provisién do posto de traballo da vicesecretaria,
polo caracter excepcional, pola natureza das suas funcions e pola atribucion de
tarefas de especial responsabilidade en diversos ambitos de actuacion.

4. Rectificar a retribucion total anual do posto de traballo de persoal laboral fixo de
técnico/a de artropodos por erro na actualizacion da contia recofiecida por sentenza
firme, de forma que onde di: 33.383,66 €, debe dicir 34.347,68 €.

5. Aprobar definitivamente o cadro de persoal e relaciéns de postos de traballo do ano
2023 coas modificaciéns sinaladas sobre a aprobacion inicial nos antecedentes
deste informe, concretamente detalladas no apartado quinto”

Unha vez debatido o asunto e segundo o establecido nos artigos 32 da Lei
7/1985, de 2 de abril, reguladora das bases do réxime local, 52 do
Regulamento organico da Deputacion de Pontevedra e 126 do Real Decreto

CONTRATACION E PATRIMONIO  Pazo provincial ® Avda. Montero Rios, s/n, 36071 Pontevedra e Teléfono: +34 986 804 100 e contratacion@depo.gal ® www.depo.qgal

Pode verificar a integridade deste documento no enderezo: https://sede.depo.gal
Cadigo seguro de verificacion (CSV):T8OUOL5KB2SKPU20




Firmado por: JOSE ANTONIO GULIAS VARELA - **5954**
Cargo: Xefe de Negociado de Contratacion

Data: 24/11/2022 14:06

DEPUTACION  &" axenoa

Y
§

PONTEVEDRA % 2030

2568/1986, de 28 de novembro, polo que se aproba o Regulamento de
organizacion, funcionamento e réxime xuridico das entidades locais,
sométese a votacion a proposta que figura no informe conxunto elaborado
pola Xefa do Servizo de Recursos Humanos, o Secretario e o Interventor,
con data 24 de novembro de 2022 para desestimar as reclamacions
presentadas contra a aprobacion inicial do orzamento xeral da Deputacion de
Pontevedra para o exercicio de 2023, que afectan todas elas ¢ cadro de
persoal e relacion de postos de traballo para o ano 2023, asi como para
aprobar definitivamente o orzamento xeral da Deputacion de Pontevedra para
o exercicio de 2023 coas modificacions na relacién de postos de traballo que
figuran na proposta do Deputado Delegado de Persoal de data 24 de
novembro de 2022, obtendo o seguinte resultado:

1. Votos a favor: (10), sendo oito (8) do grupo provincial do PSG-PSOE, e
dous (2) do grupo provincial do BNG.

2. Votos en contra: (0), ningun.

3. Abstencions: (6), do grupo provincial do Partido Popular.

A Comisién Informativa de Réxime Interior, Economia, Facenda e Axenda Dixital
ditamina a proposta que figura no informe conxunto elaborado pola Xefa do
Servizo de Recursos Humanos, o Secretario e o Interventor, con data 24 de
novembro de 2022 para desestimar as reclamacions presentadas contra a
aprobacion inicial do orzamento xeral da Deputacion de Pontevedra para o
exercicio de 2023, que afectan todas elas ¢ cadro de persoal e relacion de
postos de traballo para o exercicio 2023, asi como para aprobar definitivamente
o orzamento xeral da Deputacién de Pontevedra para o exercicio de 2023 coas
modificacions na relacion de postos de traballo que figuran na proposta do
Deputado Delegado de Persoal de data 24 de novembro de 2022, cos votos a
favor das Deputadas e Deputados dos grupos provinciais do PSG-PSOE e do
BNG e coa abstencion das Deputadas e Deputados do grupo provincial do
Partido Popular.

O Secretario da Comision
Asdo.: José Antonio Gulias Varela.
(Documento asinado electronicamente & marxe)

